
1․ «Անհատ ձեռնարկատեր չհանդիսացող ֆիզիկական անձանց կողմից Եվրասիական տնտեսական միության անդամ չհանդիսացող պետություններից Հայաստանի Հանրապետության տարածք ներմուծվող անձնական օգտագործման ապրանքների՝ առանց մաքսատուրքերի եվ հարկերի վճարման ներմուծման բնաիրային և (կամ) արժեքային չափաքանակներ սահմանելու մասին» ՀՀ կառավարության որոշման նախագծով (այսուհետ՝ Նախագիծ) առաջարկվում է սահմանել ֆիզիկական անձանց կողմից ԵԱՏՄ անդամ չհանդիսացող պետություններից փոխադրման ցանկացած եղանակով ՀՀ տարածք ներմուծվող անձնական օգտագործման ապրանքների՝ առանց մաքսատուրքերի և հարկերի վճարման ներմուծման բնաիրային և (կամ) արժեքային չափաքանակներ։
Այս կապակցությամբ, հայտնում ենք, որ ԵՏՀ խորհրդի 2017 թվականի դեկտեմբերի 20-ի թիվ 107 որոշմամբ (այսուհետ՝ ԵՏՀ խորհրդի որոշում) արդեն իսկ սահմանված են անձնական օգտագործման ապրանքների՝ առանց մաքսատուրքերի և հարկերի ներմուծման արժեքային, քաշային և (կամ) քանակական նորմեր։ Ընդ որոմ, այդ նորմերը սահմանված են տարբեր փոխադրման եղանակների համար և սահմանված են կամ քանակական կամ արժեքային և քաշային չափանիշներով։ Այսինքն, արժեքային և քաշային չափանիշի համար նախատեսված չէ նաև քանակական սահմանաչափ և հակառակը՝ քանակական սահմանաչափի համար սահմանված չէ նաև արժեքային սահմանաչափ։ Մինչդեռ, Նախագծով առաջարկվում է սահմանել քանակական սահմանաչափեր, այդ թվում՝ նաև արժեքային և քաշային սահմանաչափեր ունեցող ապրանքների համար՝ հիմնավորելով, որ ԵՏՀ խորհրդի որոշմամբ անձնական օգտագործման ապրանքների ներմուծման համար քանակական հստակ չափեր սահմանված են միայն ծխախոտի և ալկոհոլային խմիչքների ներմուծման համար, իսկ մյուս ապրանքների մասով սահմանված չափաքանակն ընդհանուր է:
Այս առումով, Նախագծով կարծես հղում է կատարվում ազգային օրենսդրությամբ ավելի խիստ չափաքանակներ սահմանելու հնարավորությանը, սակայն մեր կարծիքով ավելի խիստ նորմեր սահմանելու հնարավորությունը նախատեսված է յուրաքանչյուր չափաքանակի ձևի մասով։ Այսինքն, երբ ԵՏՀ խորհրդի որոշմամբ սահմանված է արժեքային և քաշային չափաքանակ, ապա այդ չափաքանակի մասով ավելի խիստ նորմ սահմանելու հնարավորությունը վերաբերում է հենց արժեքային և քաշային չափաքանակին, այլ ոչ թե այդ չափաքանակին զուգահեռ՝ նաև քանակական չափաքանակ սահմանելուն։

	1․ Ընդունվել է մասնակի
Տեղեկացվում է, նախաձեռնության հիմքում ընկած է ՀՀ կառավարության 18․12․2025թ-ի 50-րդ նիստի արձանագրության  համաձայն ՀՀ վարչապետի կողմից տրված հանձնարարականը, ինչպես նաև ՀՀ պետական վերահսկողական ծառայության կողմից ներկայացված՝ անհատ ձեռնարկատեր չհանդիսացող ֆիզիկական անձանց կողմից Եվրասիական տնտեսական միության անդամ չհանդիսացող պետություններից ՀՀ տարածք ներմուծվող անձնական օգտագործման ապրանքների շարքին դասելու հետ կապված խնդիրների մասով իրականացված մշտադիտարկման արդյունքները։ Համաձայն որի, նախագծի նպատակն է այլ ապրանքներին զուգահեռ նաև ՀՀ սահմանով բջջային հեռախոսների տեղափոխման հետ կապված հարաբերությունների կարգավորումը։ Նման չափաքանակների բացակայության արդյունքում առաջացող խնդիրների վերաբերյալ մանրամասն տեղեկատվություն է ներկայացվել նաև  նախագծի շրջանառման փուլում՝ նախագծի հիմնավորման մեջ։ 

	2․Այս առաջարկության ընդունումը կիրառության տեսանկյունից կարող է խնդիրներ առաջացնել։ Մասնավորապես, պարզ չէ, թե ինչպես է կիրառվելու առաջարկվող չափաքանակը, երբ ներմուծման ժամանակ ապրանքները գերազանցել են քանակական չափը, սակայն չեն գերազանցել ԵՏՀ խորհրդի որոշմամբ սահմանված արժեքային և քաշային չափաքանակը։

	2․ Ընդունվել է և նախագծի 2-րդ կետում լրացվել է 2-րդ ենթակետը: 


	3․ Ուստի, եթե խնդիրն այն է, որ փոխադրման որոշ եղանակների դեպքում (օրինակ՝ ուղեկցվող և (կամ) չուղեկցվող ուղեբեռում օդային տրանսպորտով տեղափոխվող ապրանքների մասով սահմանված է 10 000 եվրոյին համարժեք գումարի և 50 կգ քաշի շեմ) ԵՏՀ խորհրդի որոշմամբ սահմանված արժեքային չափերը բարձր են, ապա առաջարկում ենք սահմանել ավելի խիստ սահմանաչափեր։
	3․Չի ընդունվել։
Նախագիծը վերաբերում է ոչ միայն օդային, այլ նաև ցամաքային և փոստային, սուրհանդակային  ճանապարհով փոխադրումներին, բացի այդ ինչպես նշված է ամփոփաթերթի 1-ին կետում՝ չափաքանակների բացակայությամբ պայմանավորված առաջացող խնդիրների և նման չափաքանակներ նախատեսելու անհրաժեշտության մասին նշված է նախագծի հիմնավորման մեջ։

	4․	Նախագծով և դրանով հաստատվող ցանկով սահմանվում են միայն բնաիրային կամ քանակական չափաքանակներ (արժեքային չեն սահմանվում)։ Հետևաբար, Նախագիծ 1-ի վերնագիրն անհրաժեշտ է խմբագրել։
	4․ Ընդունվել է

	5․  ՀՀ կառավարության 2020 թվականի փետրվարի 13-ի թիվ 171-Ն որոշման թիվ 2 հավելվածով սահմանված են անհատ ձեռնարկատեր չհանդիսացող ֆիզիկական անձանց կողմից կամ նրանց հասցեով ԵԱՏՄ անդամ չհանդիսացող պետություններից ՀՀ ներմուծվող այն ապրանքների ակնհայտ առևտրային չափաքանակները, որոնց ներմուծման դեպքում ԵԱՏՄ մաքսային օրենսգրքին համապատասխան կիրառվում են միագումար մաքսային վճարի ձևով գանձվող մաքսատուրքեր և հարկեր:
Հաշվի առնելով այն, որ վերոնշյալ հավելվածում ներառված ապրանքները ընդգրկված են Նախագծով նախատեսված ցանկում՝ կարծում ենք, որ Նախագիծ 1-ի ընդունման դեպքում նշված հավելվածն անհրաժեշտ է ուժը կորցրած ճանաչել:
	5.  Չի ընդունվել
Նախագծով նախատեսվում է սահմանել ֆիզիկական անձանց կողմից ԵԱՏՄ անդամ չհանդիսացող պետություններից փոխադրման ցանկացած եղանակով ՀՀ տարածք ներմուծվող անձնական օգտագործման ապրանքների այն քանակները, որոնք ֆիզիկական անձը կարող է տեղափոխել առանց մաքսատուրքերի և հարկերի վճարման` հաշվի առնելով, որ Որոշման նախաբանում նշված  Եվրասիական տնտեսական հանձնաժողովի խորհրդի 2017 թվականի դեկտեմբերի 20-ի N 107 որոշման 1-ին կետի «է» ենթակետի կարգավորումը, Այնինչ՝ ՀՀ կառավարության 2020 թվականի փետրվարի 13-ի թիվ 171-Ն որոշման թիվ 2 հավելվածով սահմանված են այն չափաքանակները, որոնք դիտարկվում են ակնհայտ առևտրային, իսկ այդ քանակները գերազանցող չափերով ներմուծումը՝ ձեռնարկատիրական գործունեության նպատակով իրականացվող ներմուծում։ (տեղեկացվում է նաև, որ ՀՀ կառավարության 2020 թվականի փետրվարի 13-ի թիվ 171-Ն որոշման թիվ 2 հավելվածի անհրաժեշտությունը բխում է ՀՀ հարկային օրենսգրքի 59-րդ հոդվածի 6-րդ մասի 2-րդ ենթակից, հետևաբար դրա  ուժը կորցրած ճանաչվելու պարագայում կառաջանան իրավական խնդիրներ)։

	6․ Հաշվի առնելով ամբողջ վերոգրյալը՝ գտնում ենք, որ Նախագծերը լրացուցիչ հիմնավորման և քննարկման կարիք ունեն։
	4․ Ընդունվել է ի գիտություն

	2․  ՀՀ   էկոնոմիկայի նախարարություն
	09․03․2026թ․

	
	09.14.4/3948-2026

	1․ Նախագծի առաջին էջի վերևի աջ անկյունում լրացնել «ՆԱԽԱԳԻԾ» բառը,
	1․ Ընդունվել է


	2․ Նախագծի 1-ին կետը և հավելվածի վերնագիրը համապատասխանեցնել միմյանց և համարակալումը 2-րդ կետից հետո շտկել,
	2․ Ընդունվել է


	3․ Նախագծին կից հավելվածում առաջարկում ենք ներառել ԵԱՏՄ ԱՏԳ ԱԱ 8711 ծածկագրին դասվող՝ Մոտոցիկլներ, մոպեդներ, մոտոռոլլերներ ապրանքատեսակները՝ 1 հատ յուրաքանչյուր հարկային տարում,

	3.  Չի ընդունվել
Հաշվի առնելով, որ Որոշման նախաբանում նշված է  Եվրասիական տնտեսական հանձնաժողովի խորհրդի 2017 թվականի դեկտեմբերի 20-ի N 107 որոշման 1-ին կետի «է» ենթակետի կարգավորումը, որը հնարավորություն է տալիս չափաքանակներ նախատեսել նույն որոշման  հավելված 1-ի 1-ից 4-րդ կետերով հաստատված դեպքերի համար, 8711 ծածկագրի ապրանքը Նախագծով հաստատվող հավելվածում չի կարող ներառվել (8711 ծածկագրին վերաբերող կարգավումները սահմանված են 2017 թվականի դեկտեմբերի 20-ի N 107 որոշման 2-րդ հավելվածով)։

	4․ Նախագծին կից հավելվածում ներառել ԵԱՏՄ ԱՏԳ ԱԱ 8903 ծածկագրին դասվող՝ Նավեր, օդանավեր, ինչպես նաև նավեր, նավակներ և այլ լողացող նավեր ապրանքատեսակները, որոնք ենթակա չեն պետական գրանցման՝ Եվրասիական տնտեսական միության անդամ պետությունների օրենսդրությանը համապատասխան՝ 1 հատ յուրաքանչյուր հարկային տարում,

	4.  Չի ընդունվել
Հաշվի առնելով, որ Որոշման նախաբանում նշված է  Եվրասիական տնտեսական հանձնաժողովի խորհրդի 2017 թվականի դեկտեմբերի 20-ի N 107 որոշման 1-ին կետի «է» ենթակետի կարգավորումը, որը հնարավորություն է տալիս չափաքանակներ նախատեսել նույն որոշման  1-ին հավելվածի 1-ից 4-րդ կետերով հաստատված դեպքերի համար։

	5․ Առաջարկում ենք ուժը կորցրած ճանաչել ՀՀ կառավարության 2020 թվականի փետրվարի 13-ի N 171-Ն որոշման N 2 հավելվածը /հաշվի առնել «Հայաստանի Հանրապետության կառավարության 2020 թվականի փետրվարի 13-ի N 171-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի շրջանակներում/,
	5․ Չի ընդունվել
Տես ամփոփաթերթի «ՀՀ ֆինանսների նախարարություն» բաժնի 5-րդ կետի հիմնավորումը

	6․ Առաջարկում ենք հավելվածում ներառված՝ ԵԱՏՄ ԱՏԳ ԱԱ 8806 ծածկագրին դասվող /Անօդաչու թռչող ապարատներ՝ կենցաղում օգտագործվող/ ապրանքատեսակները ներկայացնել 10-նիշ բացվածքով,
	6.  Ընդունվել է
	

	7․ Նախագծին կից հավելվածում ներառել ԵԱՏՄ ԱՏԳ ԱԱ 8804 00 000 ծածկագրին դասվող /Անկարգելներ (պարաշյուտներ) (ներառյալ ղեկավարվող անկարգելները և պարապլանները) և պտտվող պարաշյուտներ, դրանց մասերը և պարագաները/ ապրանքատեսակները՝  1 հատ յուրաքանչյուր հարկային տարում։
	7.  Չի ընդունվել, քանի որ ապրանքը ներառված է «Ռազմական նշանակության արտադրանքի ցանկը, ռազմական նշանակության արտադրանքի ներմուծման, արտահանման, ռազմական նշանակության արտադրանքի տարանցիկ փոխադրման, այդ արտադրանքի առևտրի միջնորդական գործունեության լիցենզավորման կարգերը և անհրաժեշտ փաստաթղթերի ձևերը հաստատելու մասին» 2009 թվականի նոյեմբերի 12-ի N 1308-Ն որոշմամբ հաստատված ցանկում։


	3․  ՀՀ արդարադատության նախարարություն
	07․04․2026թ․

	
	/27.4.1/16557-2026

	  դիտողություններ և առաջարկություններ չկան
	 Ընդունվել է ի գիտություն

	4․   Ֆինանսատնտեսական նախարարական կոմիտեի 2026 թվականի մայիսի 11-ին կայացած նիստի արդյունքներով ներկայացված առաջարկություններ
	11․05․2026թ․

2. Առաջարկվում է նախագծի հավելվածով սահմանվող ցանկից հանել «8517 13 000 0, 8517 14 000 0» ծածկագրերին առնչվող տողը։
	 1․ Ընդունվել է, կատարվել է փոփոխություն։
2․  Ընդունվել է, կատարվել է փոփոխություն։




